Қазығұрт ауданы  Амангелді                                                                                  атындағы  жалпы орта мектебі

«Мұқағали  Мақатаевтың  туылғанына                      85 жыл»  атты поэзия кеші.  

Кештің мақсаты:  Ғасыр ақыны атанған Мұқағали  Мақатаевтың ақындық талантын оқырман жүрегіне ұялату ,оқырмандардың өнерге деген сүйіспеншілігін қалыптастыру.    
Мұқағали шығармалары арқылы туған жерін сүюге, махаббатты, сүйіспеншілікті, достықты бағалауға, адалдыққа тәрбиелеу.
Көрнекілігі:  Кітап көрмесі, суреттері, бүктемелер, шарлар, гүлдер.
Кітапханашы:  Армысыздар, құрметті ұстаздар, ата –аналар және оқушылар !   Қазақтың  ғасыр ақыны.   « Мұқағали Мақатаевтың  туылғанына  85 жыл» атты   поэзия кешімізге  қош келдіңіздер.  Кешімізді  Қазақстан Республикасының әнұранымен бастаймыз.                                                            Әнұран орындалады.
Кешімізді  бастамас бұрын оқырмандарды  Биылғы 2016  жылғы  тойланатын                           «Мерейтой иелері» атты кітап көрмесімен таныстыру.
    Кітапханашы:  Қазақтың әйгілі ақыны Мұқағали Мақатаев 1931 жылы 9 ақпанда Алматы облысы, Нарынқол ауданының  Қарасаз ауылында дүниеге келген. Шын есімі Мұқаметқали. Әкесі Сүлеймен іс шаруа адамы .  Бастауыш сыныпты Қарасазда оқыды, орта  мектепті Нарынқолда бітірді  14-15  жасынан өлең жаза бастады. 1948 жылы мектепті жақсы аяқтады.  Ауылдағы мектепте мұғалім болып жұмыс жасайды.  
   Мұқағали Мақатаевтың өлеңдерін сүйіп оқымайтын, тыңдамайтын адам жоқ.  Ақын ағамыздың қалам тартпаған  тақырыбы қалмаған. Ана мұңы, әке зары, жетім –жесір, қайғысын, ердің ерлігін, пәк махаббатты, достықты жырға қосқан. Сонымен бірге, өз халқының салтын-дәстүрін, әдет-ғұрпын қадірлей білген ұлтжанды ақын.
Сырым да осы, Жырым да осы,
Алдыңда, байқашы бір, 
Бықсыдым ба, жандым ба?
Мұхаңдар жоқ, Мұхаңдардың сарқыты-
Мұқағали Мақатаев бар мұнда дей отырып .                                                                                              Мұқағали  Мақатаевқа арналған слайд көрсетіледі.
[bookmark: _GoBack]Жыл сайын Мұқағали тойланады,
Өлеңнің таралады  бойға нәрі.
Жас ақындар талпынып шабытталып,
Мұқағали жайында толғанады.                                                                                                                                                   Дей отыра  бүгінгі кешімізді  алып   баратын  жүргізушілермен  таныс   болыңыздар.  Сапарбай  Аружан  және  Бойт  Әсем.       
1- жүргізуші     Айналасын ақ жауындай нұрын сеуіп, тау  суындай мөлдір, таза сыр ағытып, келер ұрпаққа ұлағатты еңбектерін ұсынды.                                 
«Дариға- жүрек», «Аманат», «Армысыздар достар», «Өмір өзен»,  «Жылап қайттым өмірдің базарынан», «Аққудың қанатына жазылған жыр», «Мен ғашықпын», «Шындық» шығармаларымен жыр сүйер қауымды тамсандыра баурағаны баршамызға мәлім.
2- Жүргізуші   Мұқағали Мақатаев өлеңдері, жыр шумақтары ғасырдан –ғасырға жалғаса береді. Есімі жалпы қазақ баласына, жыр сүйер қауымға ыстық екені сөзсіз. Ақынның өзі айтқандай өзі өлсе  де, оның өлең жырлары өлген жоқ.

1- Жүргізуші            Қуат алып   Абайдың тіл күшінен.
Жыр жазамын Абайдың үлгісімен                                                                   Абай болып табынсам бір кісіге,                    
                                    Абай болып түңілем бір кісіден,-                                                                  деп жырлап өткен ақиық ақын Мұқағали Мақатаев тірі болса биыл 85  жасқа толар еді. Мұқағали Мақатаевтың артына қалдырған өшпес мұрасы жарық жұлдыздай жарқырай, өркендей өсіп, айшықтала түседі. Абаймен  үндес Мұқағалидай перзенті бар халық-шыныменен бақытты  халық. 

2-Жүргізуші     Қазаққа тән қара өлеңге табындым,
                           Ата –баба дәстүрінен ап үлгІ
                          Ұшан     теңіз ұлылықты паш еткен,            
                          Мұқағали поэзия алыбы.
Ия, Мұқағали –ғажайып, ақиық сыршыл, гуманист ақын. Ол бізге көрінбейтін сиқыр бояулардан, бізге  естілмейтін  құпия  дыбыстарды бере алатын жұмбақ ақын.  
Ендеше кешімізді  «Мен өмірді  жырлау  үшін  келгенмін» айдарымен                               Мұқағали  Мақатаев  өлеңдері  оқылады.
 1. Сапарбай Аружан «О, Поэзия» 
2.Төреқұл  Ұлдана «Мен ғашықпын»
3.Тыныштық  Әсел «Мен таулықпын»
4.Тұрғанбек  Дана   «Фантазия»            
5. Бердан Ақнұр «Көшеде»
2- Жүргізуші     Қандай ғана анадан туады адам,
                            Сәбилердің  ұйқысын   қуалаған?!
                            О, тыныштық қандай рахат!  
                           Қандай  рахат сәбилер жыламаған.
«Мұқағалидың  әнге  айналған  жырлары»  айдарымен
Мұқағали   Мақатаев сөзіне жазылған  «Сәби  болғым  келеді»                                            әнімен  сахнада  Сапарбай  Аружан.                                                                                                                                                                
Медеу  Жәннәт «Саржайлау» әнімен

1- Жүргізуші    Мұқағалиді еске алып келеді елім,
                           Қайталаған қазақтың қара өлеңін
                          Ұмытпайды  ұрпағы ұлыларды,
                         Мұқағали ,Жұмекен, Төлегенін дей келе  
«Жазылар  естеліктер  мен  туралы» айдарымен  Мұқағали өлеңдері
Бойт Әсем  «Бүгін менің туған күнім» 
Мәдіомар Еркеұлан «Үш бақытым»
Зұпар Ақтолқын «Соқ жүрек»
Қалдыбай Асылжан «Шындық»
Қаратай Гүлдана «Соғыстың соңғы көктемі»
2-Жүргізуші    Ақынмын деп мен қалай айта аламын, 
                          Халқымның өз айтқанын қайталадым,
                          Күпі киген қазақтың қара өлеңін
                          Шекпен жауып өзіңе қайтарамын.
Мұқағали   Мақатаев  сөзіне  жазылған «Есіңе  мені  алғайсың»  әнімен  сахнада Қайрат   Қарақат.
1-Жүргізуші   Ғашықтар  үшін таң күліп,
                          Күре тамырларға  қан жүріп
                          Махаббаттарымен  мәңгілік
                          Жатады өмір жаңғырып, -  ендігі  кезек  Мұқағалидің ғашығы                Фариза  Оңғарсынова  ақынға  арнаған  «Фариза қыз»  атты өлеңіне  пародия  Төреқұл  Ұлдана
                                 Сая болып, жанына  емен, терек 
       2- Жүргізуші               Жетер енді жатқаның  көлеңкелеп
                                 Өгейсінбей өзі болып қалу үшін,
                                 Өнер керек ұрпаққа өлең керек.
Мұқағали  Мақатаев    «Махаббат диологы» .
 Кітапханашы:     Қара саз, қара шалғын өлеңде өстім,
                                Жыр жазсам, оған жұртым елеңдестің.
                                Өлсе өлер,  Мұқағали Мақатаев,
                                Өлтіре алмас , алайда  өлеңді ешкім,-                                                                  деп ақынның  өзі  жырлағандай өзі  өлсе де  М. Мақатаевтың  өлеңдері,  әндері, жыр шумақтары,  поэмалары  өлмейді. Өйткені  біздер,   яғни  Мұқағали ұрпақтары  ғасырдан-ғасырға,  ұрпақтан-ұрпаққа  насихаттай  жүреміз. 
                             Демеңдер біз өнерді аяп қалды,
                            Уақытта біраз жерге таяп қалды.
                            Келесі  кездескенше хош халайық
                           Осымен Мұқағалиға арналған поэзия кешіміз аяқталды.

Бүгінгі  «Мұқағали  Мақатаевтың  туылғанына   85 жыл» атты  поэзия кешімізге  қатысқандарыңыз  үшін  көп-көп  рахмет. 




Кітапханашы:                           Көлбаева.М
                                                                                      
      
                

